Raport individual i konsultimit publik

1. Titulli i projekt aktit
Draft Strategjia Kombëtare për Prokurimit Publik 2024-2030 dhe Plani i Veprmit për zbatimin e saj 2024-2027

2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Draft Strategjia Kombëtare për Prokurimit Publik 2024-2030 dhe Plani i Veprimit 2024-2027 si dhe njoftimi përkatës u publikuan në linkun, www.konsultimipublik.gov.al .

Kohëzgjatja e konsultimit publik për këtë akt ishte 20 ditë pune nga data e shpalljes së njoftimit në Regjistrin Elektronik për Njoftimet dhe Konsultimet Publike, bazuar në ligjin 146/2014 “Për njoftimin dhe konsultimin publik.

[bookmark: _Hlk162521978]Publikimi u bë në datë 04.01.2024 dhe nëpërmjet një njoftimi të publikuar online në RENJK, të gjitha palët e interesuara: (1) organet publike; 2) shtetasit e Republikës së Shqipërisë dhe grupet e interesit; 3) personat fizikë të huaj me vendqëndrim të përhershëm në Republikën e Shqipërisë, si dhe personat juridikë të huaj, të regjistruar në Republikën e Shqipërisë) ishin të ftuar për të paraqitur komentet dhe rekomandimet e tyre për projektaktin, në adresën e koordinatorit për njoftimin dhe konsultimin publik: geri.pilaca@app.gov.al.

Data e mbylljes së procesit të konsultimit ishte 01.02.2024.


3. Metoda e konsultimit

Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese, dhe siguroni informacione për afatin kohor, kohëzgjatjen dhe afatet e tyre. Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë. Përfshini gjithashtu aktivitete nga konsultimet paraprake nëse janë organizuar të tilla).

1. Konsultim në portalin “Regjistri elektronik për Njoftimet dhe Konsultimet Publike, nga data 04.01.2024 deri në datën  01.02.2024.
2. Publikim në faqen zyrtare të APP-së.
3. Nëpërmjet komunikimit me postë elektronike.
4. Takim informues i datës 16 janar 2024 në kuadër të Tryezës Themeluese e Platformës së Partneritetit për Kapitullin 5 – Prokurimi Publik, ku temë diskutimi ishte prezantimi i Draft Strategjisë Kombëtare për Prokurimin Publik 2024-2030 dhe Plani i Veprimit 2024-2027

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.
Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

· Publiku dhe qytetarët nëpërmjet RENJK, 461 vizitorë/shikime;
· Aktorë interesi dhe organizata; 
· Pjesëmarrës në takimin e datës 16 janar 2024 ishin rreth 30 pjesëmarrës nga Dhoma Amerikane e Tregtisë, Kryeministria, Ministria e Mbrojtjes, Drejtoria e Pergjithshme e Pronesise Industriale, Komiteti i Helsingit, Këshilli i Qarkut Shkodër, Albanian Post, Qendra për Transparencë dhe Informim të lirë, etj. 
·   SIGMA;

5. Pasqyra e komenteve të pranuara me arsyetimin e komenteve të pranuara/ refuzuara
Gruponi komentet/ propozimet e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.


	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku) 
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar) 
	Justifikimi




	Përmirësimi i sistemit të prokurimit elektronik

E drejta e privatësisë dhe të drejtat dhe lirive që lidhen me biznesin

	Duhet të specifikohen dhe detajohen më shumë masat për vlerësimin e riskut dhe ndikimet mbi të drejtat e njeriut, të cilat kërkojnë parashikime ligjore të qarta për krijimin e strukturave monitoruese me autoritetin e nevojshëm për të hetuar, mbikëqyrur dhe koordinuar vlerësimin e risqeve që vijnë si pasojë e projektimit, zhvillimit dhe vendosjes së teknologjisë së avancuar artificiale në proceset e prokurimit elektronik. Këtu dëshirojmë të theksojmë se këto masa duhet të jenë në harmoni me detyrimet që vijnë nga Neni 6 i Konventës 108+ që përjashton përpunimin automatik të kategorive të veçanta të të dhënave që zbulojnë origjinën racore, opinionet politike ose besimet fetare ose të tjera, si dhe të dhënat personale në lidhje me shëndetin ose jetën seksuale, përveç nëse ligji vendas parashikon garancitë e duhura. Ashtu si dhe detyrimet që vijnë sipas nenit 8 të Konventës 108 për garantimin e të drejtës së privatësisë në kuadër të procesit automatizimit të të dhënave personale.





	Komiteti Shqiptar i Helsingit
	I Pranuar
	Këto sugjerime,   lidhen kryesisht me objektivat për automatizimin e disa proceseve të prokurimit publik elektronik me IA (Inteligjencën Artificiale).
Gjatë konceptimit të Sistemit të Prokurimit Elektronik të ri dhe hartimit të termave të referencës do të mbahen parasysh rekomandimet dhe sygjerimet e dhëna për aq sa janë relevante për systemin e prokurimit.
Sistemi i Prokurimit Elektronik do të krijohet në çdo rast duke respektuar kërkesat e kuadrit ligjor në fuqi në Republiken e Shqipërisë, përfshirë edhe ato qe vijnë nga ligji për mbrojtjen e të dhënave personale për sa është rasti.  

	 Vlerësimi i sistemit aktual
	 Është e këshillueshme të vlerësohet një ndarje e detyrave që do kryhen nëpërmjet automatizimit algoritmik nga detyrat që kërkojnë ndërhyrje humane, kundrejt kritereve si: kompleksiteti, kërkesat për rregullim ligjor, kapaciteti teknologjik dhe menaxhimi i riskut. Për rrjedhojë kërkohet një vlerësim i kujdesshëm i impaktit që mund të ketë automatizimi duke iu dhënë përgjigje pyetjeve si: Sa kapacitet njerëzor është në funksion të shërbimeve për prokurimin publik? Sa përqind e shërbimeve ofrohen elektronikisht? Si parashikohet raporti i implementimit të Al në krahasim me angazhimin e burimeve njerëzore në procedurat e prokurimit? A vlerësohet të jetë i përshtatshëm ky raport? A mundëson ky raport, efikasitet të procedurave të prokurimit?

	 Komiteti Shqiptar i Helsingit
	I Pranuar
	 Gjatë fazës së ndërtimit dhe aplikimit të sistemit të ri të prokurimit publik si dhe ndërveprimit me sistemet e tjera, do të mbahen parasysh, për aq sa janë relevante, të drejtat dhe liritë e përcaktuara në Konventën Evropiane për të Drejtat e Njeriut sikurse respektohen edhe në sistemin e prokurimit elektronik aktual.
Në lidhje me komentet që janë bërë lidhur me Vlerësimi i sistemit aktual, dhe pyetjet e ngritura në këtë seksion,  do të mbahen në konsideratë dhe do t’i përcillen edhe AKSHI.


	Monitorimi i marzhit të gabimit dhe bias
	 Duhet kujdes maksimal që përdorimi i tyre të shoqërohet me masa konkrete ligjore dhe strukturore për të garantuar përdorimin e kritereve gjithpërfshirëse për individët për respektimin e diversitetit. Për këtë qëllim, vlerësojmë që të sigurohet se përdorimi i sistemeve algoritmike është i pajtueshëm me të drejtat e njeriut duke miratuar rregulla dhe struktura te veçanta për monitorimin, vlerësimin, dhe korrigjimin e efekteve të padëshiruara. Si rregull nga përdorimi i këtyre sistemeve implikohen një sëre të drejtash si:
· E drejta për proces të rregullt ligjor
· E drejta e privatësisë dhe mbrojtja e të dhënave personale
· E drejta e lirisë së mendimit, ndërgejegjes dhe besimit
· Liria e shprehjes
· Liria e mbledhjes dhe organzimit
· E drejta për trajtim të barabartë të drejtat sociale dhe ekonomike
Më konkretisht për vlerësimin e riskut dhe matjen e ndikimeve tek të drejtat e njeriut lind nevoja e vlerësimit dhe dokumentimit, kontekstit, bazës ligjore, qëllimit, saktësisë, funksionalitetit, kompleksitetit të tyre, efektet anësore dhe deri në ç'masë sistemi algoritmik ndërhyn tek të drejtat e njeriut. Mbi bazën e këtij vlerësimi do jetë e mundur të identifikohet dhe të korrigjohen efektet e mundshme kumulative të sistemeve algoritmike që përbëjnë risk të drejtpërdrejtë ose të tërthortë për të drejtat e njeriut. Ndaj sugjerojmë që të bëhet një vlerësim paraprak se cilat të drejta të njeriut mund të preken si rezultat i cilësisë së të dhënave që futen në platformat online për sistemin dinamik të blerjes, të ankandit, të sistemit të ankesave dhe çfarë formash diskriminimi mund të lindin mbi bazë kriteresh të tilla si gjinia, raca, feja, opinioni politik ose origjina sociale. Këto vlerësime paraprake do të shërbejnë më tej për përgatitjen e dizajnit algoritmik, me disa masa mbrojtëse për sigurinë, privatësinë, mbrojtjen e të dhënave.

	Komiteti Shqiptar i Helsingit
	I Pranuar
	Ligji 16/2024, i cili parashikon edhe konceptimin e Sistemit të Prokurimit Elektronik bazuar në përdorimin e teknologjisë së avancuar të inteligjencës artificiale dhe proceseve të robotizuara në përputhje me parashikimet evropiane, në procedurat e prokurimit publik, është miratuar së fundmi pas procesit të konsultimit publike ku janë marrë mendimet dhe sygjerimet e dhëna nga palët e interesit.
  
Plani i Veprimit të draft Strategjisë Kombëtare për Prokurimin Publik 2024-2030 shtrihet në vitet 2024-2027 dhe do të rishikohet në periudhat në vijim. Në këtë kuadër, nëse do të jetë e nevojshme do të parashikohen edhe masa konkrete/aktivitete që mbështesin sygjerimet përsa I përket funksioneve të caktuara të sistemit të prokurimit elektronik qe lidhen me automatizimin e disa proceseve të prokurimit publik elektronik me IA (Inteligjencën Artificiale).



	Nevoja për njëjtësimin e vlerave
	 Vlerësimet e ndikimit të të drejtave të njeriut (VNDNJ), kodet e sjelljes etike ose etiketat dhe çertifikatat e cilësisë që promovojnë vlerat humane janë disa nga masat që sugjerohen për të evituar çdo risk në këtë drejtim (parimet e OECD).
	Komiteti Shqiptar i Helsingit
	   
I Pranuar
	Gjatë fazës së ndërtimit dhe aplimit të sistemit të ri të prokurimit publik si dhe ndërveprimit me sistemet e tjera, rekomandimet dhe sygjerimet  lidhur me të drejtat dhe liritë e përcaktuara në Konventën Evropiane për të Drejtat e Njeriut do të përcillen për dijeni dhe për tu patur ne konsideratë , ashtu sikurse respektohen edhe në sistemin e prokurimit elektronik aktual.

	Nevoja për ndërgjegjësimin e publikut
	 Kërkohet një trajnim në shkallë më të gjërë jo vetëm i përdoruesve të sistemit, por dhe të publikut në përgjithsësi mbi njohuritë mediatike, dixhitale dhe informative që mundëson përdorimin e sistemeve algoritmike dhe vlerësimin kritik të tyre.
	Komiteti Shqiptar i Helsingit
	I pranuar   
	Ashtu siç edhe është përmendur në draft strategji, synohet procesi i Profesionalizimit, duke ofruar trajnime dhe çertifikime për gjithë personat e përfshirë në procesin e Prokurimit Publik.

	Rishikimi i legjislacionit të zbatueshëm
	Mungesa e koherencës në legjislacionin e zbatueshëm për vendosjen e sistemeve të automatizuara krijon pasiguri juridike dhe probleme për identifikimin e përgjegjësisë në lidhje me gabimet e shkaktuara nga sistemet e automatizuara. Për këtë qëllim, kërkohet të hartohen politika, të adoptohet legjislacioni dhe rregullore të qarta dhe të zbatueshme për zhvillimin e sistemeve algoritmike transparente, të përgjegjshme dhe gjithëpërfshirëse. Sistemet
algoritmike me ndikime potencialisht të rëndësishme tek të drejtat e njeriut kërkojnë vlerësimin e risqeve të mundshme mbi bazën e udhëzimeve të duhura për të përcaktuar masat mbrojtëse dhe mekanizmat për parandalimin e tyre. Në lidhje me këtë parashtrojmë disa pyetje si: Si vlerësohet kompleksiteti i futjes së koncepteve, procedurave dhe kritereve të reja dhe a ndikon në kompleksitetin e proceduravetë prokurimit? A kanë institucionet ligjzbatuese një plan mbi mënyrën e informimit të operatorëve ekonomikë përveç ekzistencës së ligjit dhe detyrimit të të gjithëve për t'u njohur me të?

	Komiteti Shqiptar i Helsingit
	I pranuar  
	Pjesë e procesit gjithmonë kanë qenë rekomandime, udhëzime, manual etj., të cilat do të vijojnë të jenë pjesë e punës tonë dhe do t’u vijnë në ndihmë të gjithë të interesuarve lidhur me prokurimin publik. Aktivitete dhe masa të parashikuara edhe në draft strategji lidhen pikërisht me publikimin e këtyre akteve për të gjithë të interesuarit.


	Automatizimi i procesit të vendimmarjres së Komisionit të Prokurimit Publik (KPP) për rishikimin e vendimeve sipas ankesave
	  Procedurat e rishikimit të vendimeve duhet të jenë të barabarta, të aksesueshme, të përballueshme, të pavarura dhe efektive që garantojnë një shqyrtim të paanshëm, në përputhje me nenet 6, 13 dhe 14 të Konventës. Subjekteve konkurruese që kundërshtojnë vendimet përkatëse, duhet t'iu garantohet mundësia për t'u dëgjuar, si dhe për të pasur një rishikim të plotë të vendimit. Për këtë qëllim, sistemi i IA-së duhet të sigurojë gjurmueshmëri në lidhje me grupet e të dhënave, proceset dhe vendimet e marra. Për më tepër, KPP si autoriteti kompetent duhet të ofrojë transparencë në lidhje me numrin dhe llojin e ankesave të bëra nga individë ose grupe të prekura, të dokumentojë rregullisht dhe ti bëjnë të disponueshme për publikun këto ankesa dhe veprimet pasuese në vijim. Në drejtim të ndërmarrjes së këtyre masave, inkurajojmë reduktimin e barrierave ligjore që mund të pengojnë një zgjidhjeje efektive për ankesat e individëve. Në mënyrë të veçantë, nisur nga detyrimet që vijnë për garantimin e procesit të rregullt ligjor (nenin 61 KEDNJ-së), kujtojmë rendësinë e respektimit të palëve në proces, sidomos garantimin e së drejtës për tu dëgjuar e cila mund të anashkalohet si pasojë e robotizimit të vendimmarrjes së KPP.
 Të parashikohen masa të detajuara sipas detyrimeve që lindin nga Konventa 108+ për mbrojtjen e sigurisë së të dhënave personale të depozituara në dosjet e të dhënave të automatizuara nga probabiliteti i prishjes së tyre aksidentalisht, apo i paautorizuar, apo humbja e tyre si shkak i shpërndarjes, tjetërsimit apo aksesit të paautorizuar (neni 7). Në rast të evidentimit të risqeve sugjerohet të ndërpritet zbatimi të paktën derisa të merren masat për zbutjen e riskut.
	Komiteti Shqiptar i Helsingit
	I Pranuar
	Nëpërmjet dixhitalizimit të sistemit të ankesave, i cili do të ndërveprojë edhe me sistemin e prokurimit elektronik dhe do të administrohet nga Komisioni i Prokurimit Publik si institucioni i ngarkuar me ligj për kryerjen e procesit të rishkimit administrativ, nëpërmjet sistemit elektronik të ankesave, duke siguruar rritjen e transparencës në procesin e rishikimit, do të sjellë lehtësira në depozitimin e ankesave nga ana e operatorëve ekonomikë.

Sistemi i Prokurimit Elektronik do të krijohet në çdo rast duke respektuar kërkesat e kuadri ligjor në fuqi në Republiken e Shqipërisë, përfshirë edhe ato qe vijnë nga ligji për mbrojtjen e të dhënave personale për sa është rasti.  

